ԱՄՓՈՓԱԹԵՐԹ
«Վիճակախաղերի մասին» օրենքում փոփոխություն կատարելու մասին» և «Շահումով խաղերի, ինտերնետ շահումով խաղերի և խաղատների մասին» օրենքում փոփոխություն կատարելու մասին» ՀՀ օրենքների նախագծերի

	1. ՀՀ ֆինանսների նախարարություն
	20.11.2023թ.

	
	N01/28/22609-2023

	Ուսումնասիրելով Ձեր 2023 թվականի նոյեմբերի 2-ի թիվ 01/3-4/65738-2023 գրությամբ ներկայացված` «Վիճակախաղերի մասին» օրենքում փոփոխություն կատարելու մասին» և «Շահումով խաղերի, ինտերնետ շահումով խաղերի և խաղատների մասին» օրենքում փոփոխություն կատարելու մասին» ՀՀ օրենքների նախագծերը, հայտնում ենք, որ սկզբունքային առումով դիտողություններ և առաջարկություններ չունենք: 
Միաժամանակ հաշվի առնելով այն հանգամանքը, որ հարկային պարտավորություն է համարվում նաև անշարժ գույքի և փոխադրամիջոցների գույքահարկի գծով հարկ վճարողի պարտավորություններ, որոնց մասով հաշվառումն իրականացվում է ՏԻՄ-երի կողմից և որոնց մասով լիցենզավորող մարմինը տեղեկատվության չի տիրապետելու՝ առաջարկում ենք հստակեցնել, որ առաջարկվող կարգավորումները նշյալ երկու հարկատեսակների մասով կիրառելի չեն:
Հաշվի առնելով նաև այն, որ լիցենզիայի համար նախատեսված տարեկան հերթական պետական տուրքի վճարման հետ կապված հարաբերությունները կարգավորվում են նաև «Լիցենզավորման մասին» և «Պետական տուրքի մասին» ՀՀ օրենքներով, ուստի առաջարկում ենք քննարկման առարկա դարձնել նշված օրենքներում համապատասխան փոփոխություններ կատարելու անհրաժեշտության հարցը: 
	Ընդունվել է
Նախագիծը խմբագրվել է:

	2. ՀՀ էկոնոմիկայի նախարարություն
	08․12․2023թ․

	
	N 01/21669-2023

	Ի պատասխան Ձեր՝ 2023 թվականի նոյեմբերի 2-ի թիվ 01/3-4/65738-2023 գրության՝ քննության առնելով «Վիճակախաղերի մասին» օրենքում փոփոխություն կատարելու մասին» և «Շահումով խաղերի, ինտերնետ շահումով խաղերի և խաղատների մասին» օրենքում փոփոխություն կատարելու մասին» օրենքների նախագծերը, որոնցով առաջարկվում է վիճակախաղերի, ինչպես նաև շահումով խաղերի, ինտերնետ շահումով խաղերի ու խաղատների կազմակերպման լիցենզիա ունեցող անձանց կողմից հարկերի և օրենքով սահմանված այլ պարտադիր վճարների գծով ժամկետանց պարտավորություններ (այդ թվում՝ տույժեր և տուգանքներ) ունենալու դեպքում, նախքան լիցենզիայի գործողությունը կասեցնելը տրամադրել լրացուցիչ 10 օր և ավելի ժամկետ, հայտնում ենք, որ Էկոնոմիկայի նախարարությունը առաջարկություններ և առարկություններ չունի։
Միաժամանակ, հարկ ենք համարում ընդգծել, որ Էկոնոմիկայի նախարարությունը դրական է գնահատում բոլոր այն նախաձեռնությունները, որոնք նպաստում են գործող բիզնեսի բնականոն ընթացքին։
	[bookmark: _GoBack]Ընդունվել է ի գիտություն:

	3. ՀՀ արդարադատության նախարարություն
	15․01․2024թ․

	
	N /27.2/1365-2024

	[bookmark: _dx_frag_StartFragment]Ի պատասխան Ձեր՝ 2023 թվականի դեկտեմբերի 22-ի թիվ 01/3-4/77265-2023 գրության՝ կից ներկայացնում ենք «Վիճակախաղերի մասին» օրենքում փոփոխություն կատարելու մասին» և «Շահումով խաղերի, ինտերնետ շահումով խաղերի և խաղատների մասին» օրենքում փոփոխություն կատարելու մասին» ՀՀ օրենքների նախագծերի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	Ընդունվել է ի գիտություն:



